ЌОНУНИ ЉУМЊУРИИ ТОЉИКИСТОН

 Дар бораи паррандапарварї

(Ахбори Маљлиси Олии Љумњурии Тољикистон с.2010, №7, мод.565)

Ќонуни мазкур асосҳои њуқуқї, иқтисодї ва ташкилии соњаи паррандапарвариро муќаррар намуда, муносибатњоро вобаста ба фаъолият дар ин соња танзим мекунад.

БОБИ  1. МУЌАРРАРОТИ  УМУМЇ

Моддаи 1. Мафҳумҳои асосї

Дар Ќонуни мазкур мафҳумҳои зерин истифода бурда мешаванд:

- паррандапарварї - соњае, ки вазифаи он аз парвариш, нигоҳубин ва истифодаи намуду зотҳои гуногуни паррандаҳо бо мақсади истеҳсоли тухм, гўшт, пар, пат ва ѓайра иборат мебошад. Ба ин ќабил паррандањо мурѓ, мурѓи марљон, мурѓобї, ѓоз, мурѓи фиръавн, бедона, кабўтари гўштї, шутурмурѓ дохил мешаванд; 

- корхонаи паррандапарварї – корхонаи чўљабарорї, зотафзункунї, зотпарварии паррандањо ва истењсоли гўшту тухм;

- корхонаи зотпарварии паррандањо – корхонаи махсуси парвариши зотҳои алоҳида ва кроссњои паррандаҳо, нигоҳдорї ва такмил додани хусусиятҳои ирсию маҳсулнокии онҳо;

- корхонаи зотафзункунии тартиби I – корхонаи махсусгардонидашудаи парвариши шаклњои авлодии паррандањо;

- корхонаи зотафзункунии тартиби II – корхонаи махсусгардонидашудаи парвариши паррандаҳои дурага, ки дар натиљаи љуфткунонии ду ва ё зиёда шаклњои авлодии аз љињати ирсї фарќкунанда гирифта мешаванд;

- корхонаи чўљабарорї – корхонае, ки барои баровардани чўља махсус гардонида шудааст;

- кросс - маљмўи авлодњои сермаҳсул, ки тибқи нақшаҳои муайяни љуфткунї наслњои маҳсулнокиашон нисбатан баландро медињанд.

Моддаи 2.  Ќонунгузории Љумҳурии Тољикистон дар бораи паррандапарварї

Ќонунгузории Љумҳурии Тољикистон дар бораи паррандапарварї ба Конститутсияи (Сарқонуни) Љумҳурии Тољикистон асос ёфта, аз Ќонуни мазкур, санадҳои дигари меъёрии ҳуқуқии Љумҳурии Тољикистон, инчунин санадҳои ҳуқуқии байналмилалие, ки Тољикистон онҳоро эътироф намудааст, иборат мебошад.

Моддаи 3. Салоҳиятњои Њукумати Љумҳурии Тољикистон дар соҳаи паррандапарварї

Салоҳиятњои Њукумати Љумҳурии Тољикистон дар соҳаи паррандапарварї иборатанд аз: 

- муайян намудани сиёсати ягонаи давлатї дар соњаи паррандапарварї; 

- қабули санадҳои меъёрии ҳуқуқї доир ба танзим ва рушди соҳаи паррандапарварї;

- муайян намудани мақомоти ваколатдори соњаи паррандапарварї;

- муайян намудани самтњои асосии ҳамкориҳои байналмилалї дар соҳаи паррандапарварї;

-дигар салоњиятњое, ки санадњои меъёрии њуќуќї муќаррар намудаанд.

Моддаи 4. Салоњиятњои маќомоти ваколатдор

Маќомоти ваколатдор салоњиятњои зеринро дорад:

- пешбурди сиёсати ягонаи давлатї дар соњаи паррандапарварї;

- тањия ва татбиқи барномаҳо доир ба рушди соҳаи паррандапарварї; 

- мусоидат намудан ба рушди илми соњавї ва татбиқи васеи дастовардҳои илмию техникї дар соҳаи паррандапарварї;

- таъмини ҳимояи ҳуќуқии объектњо ва субъектҳои соҳаи паррандапарварї;

- тањия ва тасдиќи санадњои меъёрии њуќуќї доир ба танзими фаъолият дар соњаи паррандапарварї, тарзу усулҳои баҳодиҳї ва баҳисобгирии саршумори паррандањо; 

- тасдиќ ва пешбурди фењристи намуд, зоту кроссҳои паррандањо, њифз ва такмил додани хусусиятњои ирсию мањсулнокии онњо; 

- таъмини иттилоотии рушди соҳа.

БОБИ 2. ИДОРАКУНЇ ВА ТАШКИЛИ СОЊАИ ПАРРАНДАПАРВАРЇ

Моддаи 5. Объектњои соҳаи паррандапарварї

Ба объектњои соњаи паррандапарварї мансубанд: 

- 
корхонаи истењсоли тухм ва гўшт;

- 
корхонаи зотпарварии паррандањо;

- 
корхонањои зотафзункунии тартиби I ва II;

- 
корхонаи чўљабарорї.

Моддаи 6. Вазифањои субъектњои соњаи паррандапарварї

Шахсони воқеї ва ҳуқуқї, ки бевосита ба истењсоли тухм ва гўшти парранда, чўљабарорї, зотпарварї ва зотафзункунии паррандањо машѓуланд, субъектњои соњаи паррандапарварї мебошанд. Субъектњои соњаи паррандапарварї, новобаста ба шакли моликият ва мансубияташон, вазифањои зеринро иљро мекунанд:

- азнавтаљњизонии техникї, таљдиди маљмўї ва барқарорсозии иқтидорҳои истеҳсолии корхонањои амалкунандаи паррандапарварї бо мақсади баланд бардоштани маҳсулнокї ва сифати маҳсулот, паст намудани арзиши аслї ва таъмини рақобатпазирии он;

- рушди робитањои корпоративї ва кооперативї бо корхонаҳои коркарди ғалладона ва истеҳсоли хўроки омехта;

- такмили технологияи парвариш ва нигоҳубини парранда;

- тањкими пойгоњњои истењсол ва захираи хўрокињо аз њисоби манбаъњои дохилї бо љорисозии технологияњои серѓизо намудани онњо; 

- бо хўрокињои серѓизои омехта таъмин намудани талаботи корхонањои паррандапарварї;

- сари вақт андешидани тадбирҳои зарурии санитарию байторї;

- 
мусоидат ба рушди корњои илмию тадќиќотї ва татбиќи технологияњои пешќадам;

- бунёди корхонањои зотпарварї ва зотафзункунї, аз љумла тартиби I ва II, љињати пешбурди корњои илмї-селексионї; 

- офаридани зотњо, кроссњо ва паррандањои дурагаи сермањсул, такмили хусусиятњои ирсї ва баланд бардоштани мањсулнокии онњо;

- дар мўњлатњои муайяншуда ба маќомоти ваколатдор пешниҳод намудани ҳисоботњои дахлдор.

Моддаи 7. Идоракунии истењсолот

1.
Тартиб ва ќоидањои пешбурди фаъолиятро дар соњаи паррандапарварї маќомоти ваколатдор муайян менамояд.

2. Шахсони воќеї ва њуќуќие, ки дар соњаи паррандапарварї фаъолият менамоянд, ўњдадоранд тартиб ва ќоидањои муќарраршудаи нигоњубин, хўрокдињї, таъмини афзоиши саршумори паррандањо ва талаботи байториро риоя намуда, иншоот ва таљњизоти дар ихтиёрашон бударо дар њолати хуби техникї, санитарї ва экологї нигоњ доранд.

Моддаи 8. Тайёр намудан ва бозомўзии мутахассисону 
кормандони соҳа

Корњо оид ба тайёр намудани мутахассисон ва кормандони соњаи паррандапарварї дар самтњои зерин ба роњ монда мешаванд:

- тайёр кардани мутахассисони дорои тањсилоти олии касбї ва миёнаи касбї;

- бозомўзї ва такмили ихтисоси мутахассисону кормандони соњаи паррандапарварї; 

- ташкил ва баргузории семинар, машварат ва конференсияҳо доир ба масъалаҳои муҳими рушди соњаи паррандапарварї;

- таъмини мутахассисони корхонаҳои паррандапарварї бо иттилоот ва маводи дигари дахлдор дар хусуси дастовардњои навтарини илмї.

Моддаи 9. Воридот ва содироти мањсулоти соњаи паррандапарварї

1. Воридот ва содироти мањсулоти соњаи паррандпарварї мутобиќи тартиби муќаррарнамудаи ќонунгузории Љумњурии Тољикистон амалї мегардад. Мањсулоти воридшаванда ва содиршавандаи соњаи паррандапарварї бояд ба талаботи регламент ва стандартњои Љумњурии Тољикистон љавобгў бошад.

2. Назорати воридот ва содироти мањсулоти соњаи паррандапарварї аз тарафи маќомоти ваколатдор анљом дода мешавад.

Моддаи 10. Лоињакашї, сохтмон ва истифодаи объектњои соњаи паррандапарварї 

Лоињакашї, сохтмон ва истифодаи объектњои соњаи паррандапарварї бо риояи талаботи байторї, сохтмонї, экологї, санитарї ва дигар талаботи ќонунгузории Љумњурии Тољикистон анљом дода мешаванд.

Моддаи 11. Муқаррар намудани имтиёзњо ва маҳдудиятҳо

1. Имтиёзњоро бо маќсади таъмини рушд ва дастгирии соњаи паррандапарварї ќонунгузории Љумњурии Тољикистон муќаррар менамояд.
2. Дар њолати ба миён омадани вазъи номатлуби эпизоотї мақомоти давлатии байторї тибќи ќонунгузории Љумњурии Тољикистон метавонад ба мўњлати муайян барои ба Љумњурии Тољикистон ворид кардани парранда ва махсулоти паррандапарварї маҳдудият муқаррар намояд.

БОБИ 3. МУЌАРРАРОТИ  ХОТИМАВЇ

Моддаи 12. Љавобгарї барои риоя накардани Ќонуни мазкур

Шахсони воқеї ва ҳуқуқї барои риоя накардани талаботи Ќонуни мазкур мутобиқи ќонунгузории Љумњурии Тољикистон ба љавобгарї кашида мешаванд.

Моддаи 13. Тартиби мавриди амал  ќарор додани Ќонуни мазкур

Ќонуни мазкур пас аз интишори расмї мавриди амал ќарор дода шавад.

